
Notane me har sett til Fransese, er ein komposisjon av Lars Hollo (1826-1902) frå Hedmark:
«Jenny-Francaise». For å få dans og melodi til å gå saman, er tal på repetisjonar og rekkjefølgje av
tema noko endra i høve til originalen som me har henta frå Norsk Musikksamling.

I siste turen har me sett inn tema frå Fandango (nr.72) i tiliegg til tema frå 2. tur i figureringane. Her
kunne me alternativt berre ha nytta opp att tema frå tidlegare turar, i tillegg til dei to som finst i
originalen hjå Lars Hollo (dei to siste).

I siste tema i tur V har me endra tonearten frå C-dur trl D- dur.

Endringane me har gjort, er i all howdsak dei same som Rolf Myklebust gjorde på ei langspelplate
frå 1968, og som seinare er vortne vanlege i det organiserte folkedansarbeidet. Me har likevel teke
bort dei 4 ekstra taktene Myklebust sette inn etter fyrste figureringa i tur VI. Bogestroka og
harmoniseringa er sette etter originalmanuskriptet. Sjå elles danse- og musikkmerknaden til
Fransese.

Klara Semb gjev ikkje tempo for Fransese. Me har teke utgangspunkt i innspelinga Rolf Myklebust
har gjort, og nytta tempo frå den. Det er likevel vårt inntrykk at tempoet her er lågt i høve til det
som finst i andre kjelder, men tempoet har nok variert mykje, også i tradisjonen.

